
				এই পাতাটির মুদ্রণ সংশোধন করা প্রয়োজন। 
○brbr স্বামীজীর বাণী ও রচনা
ফেললে। এখন বাইবেল পুরাণ হচ্ছেন হিদুর পুরাণের চোদ পুরুষ—সে দেবতা মানুষের অদ্ভুত কেলেঙ্কার পড়ে চীনে তো চটে অস্থির। রললে, ‘এই বই কিছুতেই এ দেশে চালানো হবে না, এ তো অতি অশ্লীল কেতাব' ; তার উপর পান্দ্রিনী বুকখোলা সান্ধ্য পোশাক পরে, পর্দার বার হয়ে চীনেদের নিমন্ত্রণে আহবান করলেন। চীনে মোটাবুদ্ধি, বললে—‘সর্বনাশ ! এই খারাপ বই পড়িয়ে, আর এই মাগীদের আচুড় গা দেখিয়ে, আমাদের ছোড়া বইয়ে দিতে এ ধর্ম এসেছে।’ এই হচ্ছে চীনের ক্রিশচীনের উপর মহাক্রোধ। নতুবা চীনে কোনও ধর্মের উপর আঘাত করে না। শুনছি যে, পাদ্রীরা এখন অশ্লীল অংশ ত্যাগ ক’রে বাইবেল ছাপিয়েছে ; কিন্তু চীনে তাতে আরও সন্দিহান ।
আবার এ পাশ্চাত্য দেশে দেশবিশেষে লজ্জাঘেন্নার তারতম্য আছে । ইংরেজ ও আমেরিকানের লজ্জা-শরম একরকম ; ফরাসীর আর একরকম ; জার্মানের আর একরকম । রুশ আর তিব্বতী বড় কাছাকাছি ; তুরস্কের আর এক ডোল ; ইত্যাদি ।
রীতিনীতি
আমাদের দেশের চেয়ে ইউরোপে ও আমেরিকায় মলমূত্রাদি ত্যাগে বড়ই লজ্জা । আমরা হচ্ছি নিরামিষভোজী—এক কঁাড়ি ঘাস পাতা আহর । আবার বেজায় গরম দেশ, এক দমে লোটা ভর জল খাওয়া চাই। পশ্চিমী চাষা সেরভর ছাতু খেলে ; তারপর পাতকোকে পাতকোই খালি ক’রে ফেললে জল খাওয়ার চোটে । গরমিকালে আমরা বঁাশ [ বঁাশের নল ] বার ক’রে দিই লোককে জল খাওয়াতে । কাজেই সে সব যায় কোথা, বল ? দেশ বিষ্ঠামূত্রময় না হয়ে যায় কোথা ? গরুর গোয়াল, ঘোড়ার আস্তাবল, আর বাঘ-সিঙ্গির পিজরার তুলনা কর দিকি !
কুকুর আর ছাগলের তুলনা কর দিকি ! পাশ্চাত্যদেশের আহার মাংসময়, কাজেই অল্প ; আর ঠাণ্ডা দেশে জল খাওয়া নেই বললেই হয়। ভদ্রলোকের খুদে খুদে গ্লাসে একটু মদ খাওয়া । ফরাসীরা জলকে বলে ব্যাঙের রস, তা কি খাওয়া চলে ? এক আমেরিকান জল খায় কিছু বেশী, কারণ ওদের দেশ গরমিকালে ভয়ঙ্কর গরম, নিউইয়র্ক কলকেতার চেয়েও

